
Бәхетле очрак.

Татарстанның бер бистэсендә

Яшәгән ди бик тәртипсез бала

Тыңламаган һичбер кешене

Китергән ул бик күп бәла-каза.

Нинди бала икән дисезме?

Әсгать затлы малай булган ул

Юлда машина йөртүчеләргә

Бик күп кыенлыклар кылган ул.

Сөйләп китим сезгә бер мизгелне

Күзалласаң чәчләр үрерлек...

Бары бәхетле бер очрак аркасында

Калмаган ул гарип гомерлек.

Иртән торып Әсгать әнисе белән

Балалар бакчасына юл тоткан

Әнисенең кулыннан тотмыйча

Машина юлына ычкынып чапкан.

Олы юлдан бик күп машина агыла

Бар да иртән эшкә ашыга

Йөгереп чыксын әле тайгак юлда

Нәни бала синең каршыңа!

Машина йөртүче кисәк каушап кала

Нишләргә дә белми бу мәлдә,

Әле ярый үтеп баручы малай

Бик тиз килә аңа ярдәмгә.

Җитез хәрәкәт белән ул Әсгатьне

Алып чыга әнисе янына

Мескен әнисе читтә басып тора

Килә алмый һичбер аңына.

“Әни, әни”-дип эндәшә малай

“Зинһар мине, зинһар гафу ит,

Башка мондый очрак кабатланмас,

Мин үзем дә, бик  курыктым ич.”

Ана күңеле бик тә юка шул ул

Нарасыен  кулына ала,

Күз яшьләрен сөртеп әйтеп куя:

“Нишләдең соң син бала, бала...”

Ана кеше сокланулы караш

Ташлый үзенең ярдәмчесенә,

Бу мизгелдә чиксез рәхмәтле ул

Баласына гомер бирүчегә.

“Кем исемле буласың син энем?

Кемнең тәрбияле баласы?

Каян килде сиңа бу җитезлек?

Синнән бары үрнәк аласы!”.

Малай тыйнак кына аска карап

“Фэрхәт атлы булам мин”-диде.

“Балагызның исән калуы өчен

Чын күңелдән шатланам”-диде.

Бу малайның кылган гамәленнән

Ана күңеле бик тә йомшарды

“Фәрхәт, сиңа чиксез рәхмәт” диеп

Изге теләкләрен юллады.

Шушы очрак сезгә үрнәк булсын

Әнкәйләрне һәрчак тыңлагыз!

Машина күп юлга йөгереп чыгып

Хафаларга ,берүк, салмагыз!

Өйрәнәбез барысына.

Юл йөрү кагыйдәләрен

Төгәл үтәргә кирәк

Бар тик шул очракта

Халәкәт булыр сирәк.

Балалар бакчасыннан ук

Өйрәнәбез тәртипкә

Тәрбияче апабыз

Өйрәтә һәммәсенә.

Юл аркылы кайчан, кайда

Чыгарга кирәклеген,

Уеннар аша ачыклый

Баланың зирәклеген.

Светофор- якын дустыбыз,

Беләбез һәрбер төсен,

Юл аркылы чыккканда

Һәрнәрсәдән ул өстен.

Юл билгеләре белән дә

Таныштыра апабыз,

Машиналарны йөртәбез

Бүлмә буйлап тыз да быз.

Билге куелган өлештә

Туктыйбыз ашханәгә,

Дәвахәнәгә керәбез

Кәефебез киткәндә.

Бик күңелле яшибез

Сөекле бакчабызда,

Безгә кунакка килегез

Күрсәтербез барын да.

Галимҗан белән Ильдус

Ике малай, ике дус

Галимҗан белән Ильдус

Беркөн сүзгә керделәр

Дуслыкларын өзделәр.

Бар да юктан башланды

Һәркем үзен аклады.

Кагыйдәнең үзгәргәнен

Ильдус әле бакмады.

“Трамвайдан төшкәч тә

Алдан чыгарга кирәк,

Ә автобустан төшкәч, 

Арттан чык син тизрәк”.

“Ялгышасың ,Ильдус дус,

Ярамый шул чыгарга

Без тиешбез киткәнен

Һәрчак көтеп торырга”.

Низаг барды озакка

Бирешмәде бер як та,

Үпкәләшеп беттеләр,

Дуслыкларын өзделәр.

[image: image4.jpg]



[image: image5.jpg]



Куркынычсызлык  каешлары.

Куркынычсызлык  каешын куймый

Күпме гомерләр бетә,

Нишләп күп әти-әниләр

Игътибар бирми бер дә.

Минем белән булмас бу, дип

Әйтә алмый беркем дә

Халәкәт көтеп тора ул

Уйламаган бер көндә.

Каеш эләктереп кую

Бик күп хезмәт сорамый,

Ләкин бик күп ата-ана

Әле моны аңламый.

Вакыт үткәч бик соң була,

Күз яшьләре түгелә,

Нәни баласына карап

Җаны әрни, үкенә...

Автобуста.

Бер көн шулай автобуста

Барырга туры килде.

Халык белән шыгрым иде

Таяклы әби керде.

Хатип мәктәп баласы

Утырган урындыкта

Әбигә урын бирергә

Юктыр аның уенда.

Телефонын тоткан да ул

Кычкырып-кычкырып сөйләшә,

“Урын бир” диючеләргә

Төртмә-төртмә эндәшә.

Зилә белән әнисе дә

Бакчага бара иде,

Тиз генә сикереп торды да:

“Әбекәй, утыр”-диде.

Туган көнгә бүләк.

Камиль бүген бик бәхетле

Шатлык сыймый эченә

Велосипед бүләк итте

Әтисе туган көненә.

“Улым, бик  игътибарлы бул

Чыкма машина юлына,

Уйна иптәшләрең белән

Бары торак янында”.

“Ярар, әти”-диеп улы

Чыгып китте урамга,

Җыелдылар дус-ишләре 

Велосипед карарга.

Аннан чиратлап утырып

Велосипед йөрттеләр.

Әтисе әйткәнен онытып

Олы юлга киттеләр.

Юл аркылы чыгу иде

Аларның ниятләре,

Тик нигәдер өлгермәде

Аларның сәпидләре.

Кисәк машина туктады

Җыелды барча халык,

“Нәрсә булды сон биредә?”

“Кая икән соң хаклык?”.

Ашыгыч ярдәм машинасы

Килеп җитте бик җитез,

Ике малайны алып китте

Шифаханәгә бик тиз.

Шушы малайлар кебек

Әйткәнне онытмагыз,

Велосипедыгыз булса

Торак янында уйнагыз!

Кышкы көндә.

Килеп җитте көтеп алган 

Кышкы айның бер көне,

Яфрак-яфрак карлар ява

Җилкендереп күңелне.

Шундый матур кыш көнендә 

Өйдә утыру мөмкинме?

Чанасын кулына тотып

Нияз килә түгелме?

Ике дус бергә очрашкач

Киттеләр тау шуарга,

Тирләп пешеп бер-берсен

Тотындылар куарга.

Тау башына менеп җиткәч

Утырдылар чанага,

Ыргылдылар аска таба

“Бигрәк шәп шуа чана.”.

Халәкәткә юлыгасын

Балалар аңламады,

Әле ярый шофёр абый 

Вакытында туктатты.

Юл янындагы таулардан

Шумагыз сез, балалар!

Һәрбер шофёр андый булмас

Кайгырырлар аналар!

Энҗенең дәресе.

Гөлзиянең Энҗе кызы

Бигрәк акыллы, уңган, 

Курчакларын утырткан да

Дәрес бирергә булган.

“Буген мин сезгә кирәкле

Мәгълүмәтләр бирермен,

Игътибарлы булу мөһим,

Соңыннан тикшерермен!

Юл йөрү кагыйдәләре

Хакында сөйләшербез,

Аларны үтәргә кирәк

Һәммәбезгә һичшиксез.

Юл аркылы чыкканда сез

Игътибарлы булыгыз,

Машина ерак әле дип

Чабарга ашыкмагыз!

Транспортларның тизлекләре

Сезнекеннән югары,

Ашыгу- яхшыга илтмәс,

Көтеп тору бик зарур!

Якын тирәдә светофор

Булса бигрәк тә яхшы,

Ул безнең якын дустыбыз

Булыйк тик игътибарлы.

Светофорның төсләрен

Өйрәткән идем кичә,

Яле, Алсу, әйтеп бирче,

Аның күзләре ничә?

Алсу курчак торып басты,

Елмаеп “Өчәү”- диде,

“Кызыл, сары, яшел төсләр,

Без бит беләбез инде”

Минем нәни дусларым

Булыр юлда фаҗига

Агач, куаклар артыннан

Чыксагыз йөгереп юлга.

Шофёр абый машинасын

Туктата алмас җәһәт,

Бу мизгелдә безне көтә

Бик куркыныч халәкәт.

Тырышып-тырышып дәрес бирде

Энҗе курчакларына, 

Әнисе дә бик шат иде

Белемле баласына.

“Болай булгач, бар да яхшы,

Үтәр юл кагыйдәсен,

Тик ходаем бер сакласын,

Күзләр генә тимәсен!”. 

